Nafarroako Parlamentuko Mahaiak, 2018ko martxoaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Ana María Beltrán Villalba andreak aurkezturiko mozioa, zeinaren bidez Nafarroako Gobernua premiatzen baita Foruzaingoaren Eguneko dominak ematean gogoan izan ditzan Polizia Kidego Nazionala eta Guardia Zibila.
2. Nafarroako Parlamentuko Aldizkari Ofizialean argitara dadin agintzea.
3. Mozioa Osoko Bilkuran izapidetzea, eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.
Iruñean, 2018ko martxoaren 5ean
Lehendakaria: Ainhoa Aznárez Igarza
MOZIOAREN TESTUA
Nafarroako Alderdi Popularreko foru parlamentarien elkartearen eledun Ana Beltrán Villalba andreak, Legebiltzarreko Erregelamenduan ezarritakoaren babesean, honako mozio hau aurkezten du, Osoko Bilkuran eztabaidatzeko, zeinaren bidez Nafarroako Gobernua premiatzen baita Foruzaingoaren Eguneko dominak ematean gogoan izan ditzan Polizia Kidego Nazionala eta Guardia Zibila.
Zorionez, Nafarroan zenbait polizia kidego dauzkagu, beraien artean bikain koordinatuta daudenak, eta koordinazio horrek balio izan du polizia-lana fintasunik handienarekin egin dadin beti.
Lankidetza eta koordinazio horren adierazgarri, polizia kidegoek dominak ezarri izan dizkiote elkarri urteetan zehar. Halatan, Polizia Nazionalaren edo Guardia Zibilaren Eguna ospatzean dominak ezarri zaizkie beti foruzainei, eta alderantziz ere beste horrenbeste egin izan da.
Halere, azken urteotan, Foruzaingoaren festan Polizia Nazionaleko eta Guardia Zibileko kideei ez zaie dominarik eman izan. Gure ustez, hori akatsa da, beharrezkoa delako lankidetza egoteaz gain lankidetza hori eskertzea.
Horregatik guztiagatik, honako erabaki proposamen hau aurkezten dugu:
Nafarroako Parlamentuak Nafarroako Gobernua premiatzen du Foruzaingoaren Eguneko dominak ematean gogoan izan ditzan Polizia Kidego Nazionala eta Guardia Zibila.
Iruñean, 2018ko martxoaren 1ean
Foru parlamentaria: Ana Beltrán Villalba
